
A.L. 187 tal-2018

ATT TAL-2018 LI JEMENDA IL-KODIĊI TA’ 
ORGANIZZAZZJONI U PROĊEDURA ĊIVILI 

(ATT Nru I tal-2018)

Avviż ta’ bidu fis-seħħ

BIS-SAĦĦA tas-setgħat mogħtija bis-subartikoli (2) u (3) tal-Att
tal-2018 li jemenda l-Kodiċi ta’ Organizzazzjoni u Proċedura Ċivili, il-
Ministru għall-Ġustizzja, Kultura u Gvern Lokali:

(1) stabbilixxa l-11 ta’ Ġunju 2018 bħala d-data li fiha
għandhom jidħlu fis-seħħ id-dispożizzjonijiet li ġejjin tal-
artikolu 3 tal-imsemmi Att:

(a) is-subartikolu (a) tal-artikolu 3, li jemenda l-
artikolu 41 tal-Kodiċi ta’ Organizzazzjoni u Proċedura
Ċivili, biex is-subartikoli (2) sa (7) tiegħu jiġu enumerati
mill-ġdid bħala s-subartikoli (5) sa (10) u biex is-
subartikolu (1) tiegħu jiġi ssostitwit bis-subartikoli ġodda
(1), (2), (3) u (4);

(b) is-subartikolu (b) tal-artikolu 3, li jissostitwixxi
s-subartikolu (8) tal-artikolu 41 tal-Kodiċi ta’
Organizzazzjoni u Proċedura Ċivili kif enumerat mill-ġdid,
inkwantu biss dan jirreferi għal appelli minn sentenzi tal-
Prim’Awla tal-Qorti Ċivili, tal-Qorti Ċivili (Sezzjoni tal-
Familja) u tal-Qorti Ċivili (Sezzjoni tal-Kummerċ), biex
b’hekk l-imsemmi subartikolu (8) kif enumerat mill-ġdid u
fil-verżjoni tiegħu qabel id-dħul fis-seħħ tal-emenda
mwettqa permezz ta’ dan l-avviż ta’ bidu fis-seħħ, għandu
jibqa’ biss fis-seħħ inkwantu dan jatribwixxi il-kompetenza
lill-Qorti tal-Appell sabiex tisma’ u tiddeċiedi appelli mill-
Qorti tal-Maġistrati (Għawdex) fil-kompetenza superjuri
tagħha;

(2) jipprovdi permezz tal-preżenti u bħala dispożizzjoni
transitorja li, kull referenza, fi kwalunkwe liġi promulgata qabel
dan l-avviż ta’ dħul fis-seħħ, għall-Qorti tal-Appell kif kostitwita
skont is-subartikolu (6) tal-artikolu 41 tal-Kodiċi ta’
Organizzazzjoni u Proċedura għandha, sakemm dik ir-referenza
tiġi emendata, tinftiehem li hija referenza għall-Qorti tal-Appell
kif kostitwita skont is-subartikolu (9) tal-artikolu 41 tal-Kodiċi
ta’ Organizzazzjoni u Proċedura Ċivili kif enumerat mill-ġdid
permezz ta’ dan l-avviż ta’ bidu fis-seħħ.

